
PROGRAMA DE AXUDAS DE APOIO A ETAPA DE FORMACION POSDOUTORAL 2026
PREGUNTAS FRECUENTES

1. Vou ser presentada como candidata para estas axudas a través dunha entidade allea ao
Sistema Universitario de Galicia (SUG), a onde debo dirixirme para formular unha serie de
duabidas que tefo sobre esta convocatoria? Onde deberei enviar a solicitude?

Ao ser presentada por unha entidade allea ao SUG, vostede poderd dirixirse & Axencia Galega de
Innovacion para formular as slas dubidas (a través dos teléfonos 881999213 e 981543991 ou do
enderezo de correo electronico axudas-rrhh-xestion.gain@xunta.gal). A presentaciéon da solicitude
farase obrigatoriamente por medios electrénicos a través da sede electrénica da Xunta de Galicia e
do formulario normalizado IN606B.

Pola contra, se vostede fose presentada como candidata a través dunha universidade publica do
SUG, debera dirixirse & Secretaria Xeral de Universidades (a través dos teléfonos 881995152 /
881995980 ou do enderezo de correo electronico promocioncientifica.educacion@xunta.gal). A
presentacion de solicitude farase obrigatoriamente por medios electrénicos a través da sede
electrdnica da Xunta de Galicia e do formulario normalizado ED481B.

Lembre que, en calquera das duas situacidns citadas, vostede deberd ser presentada
individualmente como candidata pola entidade solicitante.

As entidades solicitantes son as que tefien que presentar a solicitude de axuda e as que, en todo
caso, seran as beneficiarias das axudas.

Por outra banda, as persoas candidatas deberan ser seleccionadas polas entidades solicitantes de forma
previa ao periodo de presentacion de solicitudes. Estas persoas non son as beneficiarias das axudas.

2. Como tefio que facer para preparar a solicitude? Onde podo atopar os anexos que deberan
ser entregados xunto ao formulario da solicitude para esta convocatoria?

En primeiro lugar, deberd coordinarse coa entidade que vaia a presentar a sta candidatura a estas
axudas para preparar a presentacidn da sua solicitude. Neste senso, se dispdn dalgun sistema de
identificacidn e sinatura admitidos na Sede Electrénica da Xunta de Galicia, ten a posibilidade de
presentar un borrador da sua solicitude a estas axudas e de envialo a través da citada sede &
entidade que a vaia a presentar para que esta, finalmente, presente a solicitude a través do rexistro
electrdnico da Xunta de Galicia.

Vostede deberd entrar na Sede Electrénica da Xunta de Galicia (https://sede.xunta.gal/portada) e
buscar a palabra “Posdoutoral” no buscador da devandita sede. Para as solicitudes procedentes do
Sistema Universitario de Galicia (SUG) figura o cédigo ED481B; para as alleas ao SUG, o cédigo é o
IN606B.

Importante: este procedemento estara activo na Sede Electrdnica a partir do dia sequinte a
publicacion no DOG desta convocatoria.

Na lapela de Presentacion da Sede Electrdnica tefien todos a Seccién de “Anexos Asociados”, que
as persoas investigadoras solicitantes poderan cubrir e gardar como BORRADOR que,
posteriormente, podera ser compartido coa entidade que vaia a presentar e asinar a solicitude a
través desta Sede electronica.

O Anexo Il (para solicitudes no ambito do SUG) ou o Anexo Il bis (para solicitudes de entidades
alleas ao SUG) é o formulario de solicitude principal que debera ser asinado electronicamente pola
persoa representante legal da entidade solicitante.

O resto de anexos e documentacion presentada podera ser asinada manual ou electronicamente (ou,
no caso de ter varias sinaturas, manual e electronicamente nun mesmo documento).

3. Podo presentarme a esta convocatoria se eu, como persoa candidata, non tefio ningin dos
méritos especificados no artigo 12.2?

Este requisito refirese ao grupo de investigacion no que se vai a integrar a persoa candidata e, como
tal, é obrigatorio. Cémpre dicir que vostede, en calidade de persoa candidata, non ten que cumprir
algunha destas condiciéns, pero si tera que facelo o grupo de investigacion que figure na solicitude.

4. Habera unha reserva de prazas para persoas con discapacidade?

Si, 3 prazas no ambito do SUG e 1 no da Axencia Galega de Innovacién (sempre e cando se acredite
correctamente unha discapacidade igual ou superior ao 33%).

5. Se tefio un certificado de discapacidade da Xunta de Galicia, tefio que achegalo coa
solicitude?

Non, s6 teria que achegalo no caso de que este fose expedido féra da Xunta de Galicia. Iso si, tera
que facelo constar no formulario Anexo IIl.

6. E necesario entregar coa solicitude toda a documentacién, incluida a documentacién para
a segunda fase da axuda?

Non, coa solicitude inicial sé hai que entregar a documentacién indicada no artigo 7 das bases da
convocatoria.

Para acceder a segunda fase da axuda realizarase unha avaliacién intermedia na terceira anualidade
da axuda. Cunha anterioridade de 5 meses previos & finalizacién do contrato da primeira fase,
haberd que entregar a documentacién indicada no artigo 19.2 das ditas bases (esta documentacion
serd requirida no seu momento polos 6rganos concedentes das axudas: Secretaria Xeral de
Universidades ou Axencia Galega de Innovacién, segundo o caso).

7. Existe algunha reserva de prazas para persoas de nacionalidade non comunitaria?

Non hai requisitos de nacionalidade para a presentacion de persoas candidatas a estas axudas (a
diferencia das Predoutorais) e, polo tanto, tampouco hai un limite de prazas para persoas de
nacionalidade non comunitaria.

8. Eu estiven de baixa maternal no ano 2014, cumpriria os requisitos da axuda acreditando un
titulo de licenciatura anterior ao 1 de xaneiro de 2015?

Non, o artigo 2 non prevé supostos de excepcions para cumprir o requisito de obtencion do titulo de
licenciatura que, en todo caso, debera ser igual ou posterior ao 1 de xaneiro de 2015. Vostede pode
presentarse, pero tefia en conta que non cumprir este requisito sera causa de exclusién nas
correspondentes listas de solicitudes admitidas e excluidas.

En cambio, o titulo universitario oficial de doutoramento tera que ser 201.01.2021 (pero prevense
excepcions para titulos de doutoramento >01.01.2019 para persoas con maternidade, discapacidade
>33% ou que sufriran unha enfermidade grave). Recoméndolle que lea atentamente a letra b) do
artigo 2.2 das bases da convocatoria.

9. Eu rematei o mestrado (mdster) no ano 2015 e parte deses créditos foron necesarios para
obter o meu titulo de grao. Como sei se cumpro os requisitos?

A entidade solicitante deberd entregar un certificado no que se fe faga constar en que universidade
e con que data a persoa candidata obtivo o grao de doutoramento, asi como a titulacién que lle deu
acceso ao devandito grao e a data de finalizacién destes estudos. Polo tanto, deberd informar con
toda a documentacion da que dispofia & entidade solicitante para certificar estas datas de
finalizacién (desta declaracion falase no artigo 7.1.c).

10. Eu estou actualmente a desfrutar dun contrato posdoutoral no estranxeiro cunha
duracion prevista de 3 anos, pero so levo desfrutados 6 meses deste. Podo presentarme a
estas axudas?

Vostede pode presentarse igualmente, pero moi posiblemente non vai cumprir este requisitos.
Recoméndolle que lea atentamente o requisito indicado no artigo 2.2.c), que establece que a persoa
candidata non pode ter desfrutado dalgin tipo de contrato de investigacion posdoutoral dentro
dunha convocatoria de recursos humanos correspondente @ etapa posdoutoral, incluidas as
convocatorias de concorrencia competitiva de dmbito nacional ou autondémico.

En particular non se admitirdn contratos que recollan estadias en centros de investigaciéon no
estranxeiro de 2 ou mais anos de duracién; nin axudas e/ou contratos posdoutorais no estranxeiro
que prevexan unha duracién igual ou superior a dous anos.

Por outra banda, no caso das persoas candidatas que foron seleccionadas noutros programas de
axudas posdoutorais e que non houbesen asinado o contrato, poden presentarse a esta
convocatoria, pero deberan entregar unha xustificacion da non aceptacién da axuda e/ou renuncia na
que figure a data na que se produciu.

11. E obrigatoria a realizacion de estadias no estranxeiro nesta convocatoria ou se pode
presentar un plan de estadias en centros de Galicia ou do Estado?

Si, nesta convocatoria é obrigatorio presentar un plan de estadias dun minimo de 20 meses e un
maximo de 24 meses no estranxeiro. Deberdn terse en conta as caracteristicas dos periodos de
estadias indicadas no artigo 5.1.b) das bases da convocatoria.

Por outra banda, nesta convocatoria non estd prevista a realizacidén de estadias en centros nacionais
de fora de Galicia.

12. Podo achegar coa solicitude un plan de estadias so asinado por min, en calidade de
investigadora proposta para estas axudas?

Segundo o artigo 71.g) da convocatoria, para que o Plan de estadias tefia validez deberd estar
asinado pola persoa investigadora proposta e pola persoa directora do grupo de investigacion da
entidade solicitante.

Poderia presentar un plan de estadias soamente asinado por vostede pero tefia en conta que a
correcta presentacion deste documento sera requirida na correspondente lista de solicitudes
admitidas e excluidas.

13. E necesario que coa solicitude se acheguen as cartas de invitacién para a aceptacién da
estadia nos centros estranxeiros?

Si, segundo o artigo 7.1.g) da convocatoria, deberd achegalas coa solicitude. Asi mesmo non esqueza
que estas cartas deberdn ser asinadas obrigatoriamente pola persoa directora do centro estranxeiro
ou figura equivalente con atribuciéns na drea directiva de recursos humanos.

Se non as achega coa solicitude ou non estan correctamente asinadas, requirirase a sua
presentacion e/ou emenda na correspondente lista provisional de solicitudes admitidas e excluidas.

14. No caso dunha estadia para esta convocatoria, tefio a obriga de escoller varios centros de
destino ou poderia realizar os 24 meses maximos de estadia nun tnico centro?

Podera desenvolver un periodo minimo de 20 meses e maximo de 24 nun Unico centro se asi o
desexa.

15. E obrigatoria a achega do plan de continxencia para esta convocatoria?

Non, nesta convocatoria xa non esta previsto o plan de continxencia de estadias.

16. Se escollo como zona de estadia a 2, podo cambiar de zona xeografica con posterioridade?

Non se deberia: os orzamentos da resolucion fanse en funcién das zonas de estadia seleccionadas
polas axudas concedidas. Segundo as bases da convocatoria sé se podera autorizar un cambio de
zona por circunstancias excepcionais correctamente xustificadas.

Asi mesmo, un dos aspectos que se avalia nas solicitudes é o Plan de estadias (e a importancia
cientifica dos centros propostos), en relacidn ao curriculo e o plan de traballo presentado.

En todo caso a entidade beneficiaria poderia presentar unha peticion razoada (avalada polas
sinaturas da persoa directora do grupo de investigacion e a persoa investigadora) solicitando un
cambio de zona. Agora ben, poderia realizarse un cambio a unha zona de menor contia (por exemplo
da zona 2 & zona 1) pero en ningun caso poderiase realizar un cambio a unha zona de maior contia.
Neste senso, é recomendable ler con atencién o artigo 5 da convocatoria.

17. E dentro da mesma zona, poderia cambiar de pais ou de centro receptor?

Si, motivando o cambio mediante unha peticién razoada asinada pola persoa directora da tese e pola
persoa investigadora.

18. Ao non saber ainda cando se van resolver estas axudas, como indico as datas de
desenvolvemento do plan de estadias que teio que achegar coa solicitude?

As estadias no marco desta convocatoria deberan desenvolverse durante o periodo comprendido
entre febreiro de 2027 e xaneiro de 2029 (ambos os dous incluidos) e o seu computo sera por meses
completos, que necesariamente terdn que comezar o primeiro dia do mes e finalizar o ultimo dia do
mes correspondente. Deste xeito, vostede debera indicar no seu plan de estadias o mes de comezo e
da finalizacién da sla estadia ou estadias. Ademais, debe lembrar que a duracién minima das
estadias sera de 20 meses (se fai unha Unica estadia) e a maxima de 24 meses (que, neste caso,
poderdn subdividirse en dous periodos de 12 meses).

19. Por que non se mencionan as bolsas Fulbright nesta convocatoria?

Nesta convocatoria non se convocan as bolsas Fulbright. Non obstante, para aquelas persoas que
realicen a sua estadia nalgun pais da zona 3 auméntase a dotacion orzamentaria.

20. Eu tiven un permiso por maternidade no ano 2016. Este feito pode repercutir na
puntuacion final que obtefa nesta convocatoria?

Podera repercutir positivamente na sda puntuaciéon no caso de que este periodo se producira entre
0s cinco anos anteriores a data de lectura da sua tese de doutoramento e a data de peche de
presentacion de solicitudes para esta convocatoria.

O desfrute de permisos de nacemento de fillo ou filla, adopciéon, garda con fins de adopcién ou
acollemento, risco durante o embarazo e/ou lactacion natural e incapacidade temporal asociada ao
embarazo, parto ou lactacidn natural, ou por razéns de violencia de xénero ou de calquera tipo de
acoso no traballo no periodo sinalado empregarase para calcular o denominado factor de correccion
(disposto no artigo 11.3 das bases da convocatoria), que incrementard a puntuacién obtida na
avaliacién da correspondente solicitude.

21. Na avaliacion desta convocatoria, cal é a puntuacién minima a partir da cal podo obter
unha axuda nesta convocatoria?

Para garantir a calidade das propostas presentadas sera preciso obter unha puntuacién igual ou
superior a 60 puntos no proceso de avaliacion para poder obter a axuda. Agora ben, ao tratarse dun
proceso de concorrencia competitiva, a consecucién da praza dependera da puntuacién obtida polo
resto de persoas candidatas.

22. Se obtefio na mifna avaliacién unha puntuaciéon inferior a 60 puntos pero, polas mifias
circunstancias, tefio un factor de correccion, por mor dun permiso de paternidade, que
pode aumentar esta puntuacion, estou en disposicion de obter a axuda?

Non. O factor de correccidn poderd engadirse & puntuacion da sia avaliacidn sempre e cando,
previamente, obtefia nesta unha puntuacién igual ou superior a 60 puntos.

23. No caso de obter a axuda, poderianse pedir anticipos para o seu pagamento?

Non, nesta convocatoria xa non estd previsto o pagamento de anticipos. Os pagamentos
realizaranse anualmente, unha vez xustificada a subvencién segundo o indicado no artigo 21.

24. Cando comezaran os contratos derivados destas axudas?

Comezaran o dia 1 de setembro de 2026, agds para as persoas non comunitarias que podera ser ata
o 1de decembro de 2026. Esta data quedara fixada na correspondente resolucion de adxudicacion.

25. A seleccidn das persoas destinatarias farase a partir da suma das valoracions feitas por un
panel avaliador e pola Comision de Seleccion. Para superar a puntuacion minima de 60
puntos que establece o artigo 11.2, poderian sumarse o maximo de 5 puntos que se indican
no artigo 12 (puntuacion referente ao grupo de investigacion no que esta integrado ou se
vai a integrar a persoa investigadora)?

Non, habera que obter un minimo de 60 puntos (segundo os criterios de avaliacidn expostos no
Anexo | da convocatoria) e, no caso de chegar a eles (ou superalos) a Comisién de Selecciéon poderd
asignar un maximo de 5 puntos con respecto aos items establecidos no artigo 12.2.

26. No caso das puntuaciéns establecidas no artigo 12 das bases da convocatoria, como as
poderemos presentar? Existe algin formulario normalizado?

Segundo a letra k) do artigo 7.1 das bases da convocatoria, esta puntuacién deberd presentarse
mediante un certificado asinado pola entidade solicitante, coa conformidade da persoa
investigadora principal do grupo de investigacién (ou da persoa directora do centro ou agrupacioén,
no que se faga constar esa circunstancia) e a convocatoria na que obtivo o financiamento.
Publicarase nas paxinas web da Secretaria Xeral de Universidades e da Axencia Galega de
Innovacion, na seccidn correspondente a estas axudas, un formulario normalizado (de uso
voluntario) para indicar esta puntuacion.

27. No caso de obter a axuda para a primeira fase, poderia renunciar antes da finalizaciéon dos
3 anos de contrato?

Si. O mecanismo das renuncias figura no artigo 18 das bases da convocatoria: a entidade beneficiaria
deberd informar & Secretaria Xeral de Universidades ou & Axencia Galega de Innovacién (segundo
sexa 0 €aso), enviando un escrito motivado asinado pola persoa seleccionada, nun prazo maximo de
15 dias naturais desde que esta se produza. Deberase acompafiar dun informe da entidade
beneficiaria indicando se a persoa contratada desenvolveu unha actividade satisfactoria que
permitise o seu perfeccionamento e especializacion profesional durante a permanencia no
programa.

Por outra banda, tefia en conta que o segundo paragrafo do artigo 21.1 indica que soamente seran
financiables os contratos das persoas investigadoras que permanezan un minimo de tres meses no
programa, polo que non recibirdn subvencién aquelas axudas con persoas contratadas menos de
tres meses.

28. Quedei na lista de espera destas axudas. Poderia acceder a estas?

Si, se algunha das persoas contratadas inicialmente renuncia antes do 10 de outubro de 2026. Se se
dera este caso poderase adxudicar unha nova axuda de acordo coa prelacién sinalada na lista de
espera do 6rgano instrutor no que se producira a renuncia (isto €, a lista de espera das solicitudes
procedentes do Sistema Universitario de Galicia é independente da lista de entidades alleas a este).

29. Poderei cambiar de area tematica e/ou de entidade durante a segunda fase de formacién
posdoutoral?

Non, de acordo co artigo 3.2 das bases da convocatoria, o contrato da segunda fase debera
desenvolverse na mesma entidade e pola mesma area na que a persoa contratada desenvolveu o
contrato na primeira fase de formacién posdoutoral. Non se autorizardn cambios de praza e area
durante a vixencia do contrato, agds por circunstancias sobrevidas de forza maior correctamente
xustificadas.

30. Se consigo ser contratado con cargo a estas axudas, canto gafarei mensualmente?

Dependera do contrato de acceso de persoal investigador doutor que asine coa entidade beneficiaria
da axuda. Neste senso, o artigo 16.2 indica unha serie de cuestions basicas as que debera facer
referencia expresa o contrato.

Para o resto de cuestidns relativas a este debera consultar coa entidade beneficiaria das axudas, que
é coa que vostede asina o contrato e, polo tanto, a encargada de aboarlle a sia némina.

